
Date: 6 February 15671

REF: GD112/39/15/19

Place: Dumbarton

From: Dougall MacDougall of Dunollie

To: Colin Campbell of Glenorchy

Address: To ane nobill man and my derast eyme ye Lard of Glenoquarye

Rycht wyrchpfull eyme I commend my hartlye service to zou efter ye ald manner

ass my forberris wiss I to serve. Yis in yat samin affet yat ze vill be saye

gud ass to be at my Lord Master quhat place ze tank yat he be. As for ye

tyme for zour awin honour and for ye lorf yat ze hayd to my hous. And

I trest in God and ze yat I salbe and oviss zour consall ass my fader

and brodyr hes done of afore. Yarfore zour Masterschip sall tac saye mekle

pane and expensis ass to be at my Lord in do tyme for my sayk and

I vill lawbour and serve efter zour counsell to quhom I refer all my

mynd quhill our mettyng. Etternall God to kyp zou. Of Dunbartan ye

ye (sic) saxt daye Fabever

Zouris

Dowgall Mak Dowgall of Dunollych

[PS] And in gud fayth I ane serwand of zour

awin Johne MacDonche Roye scha to me

yat ze and my Lord wess in Edenbrocht

and yairfor I ?red ye narast ?get to Dunbartan

yairfor hald me excusit.

                                               
1 Probably 1567 because of bond between MacDougall and Grey Colin, 27 March 1567,

GD112/1/167; GD112/24/1/7; BBT, 213.


